
[bookmark: _Toc226044407]УДИРТГАЛ
Монгол Улсын Үндсэн хуулийн оршил хэсэг “төрт ёс, түүх, соёлынхоо уламжлалыг нандигнан өвлөх”-ийг эрхэм зорилго болгож, Монгол Улсын Үндсэн хуулийг даяар олноо зарлан тунхаглаж байна.” гэж тунхаглан зарласан.[footnoteRef:1] Төрт ёс, түүх соёлд Үндэсний их баяр наадам багтана.  [1:  Монгол Улсын Үндсэн хууль, Уб, 1992, https://legalinfo.mn/mn/detail?lawId=367 ] 

	Үндэсний их баяр наадам нь Монгол Улсын тусгаар тогтнол, бүрэн эрхт байдал, үндэсний эв нэгдэл, төрт ёс, түүх, соёл, өв уламжлал, зан заншлыг бэлгэдсэн үндэсний уламжлалт баяр бөгөөд 2003 оны 6 дугаар сарын 19-ний өдөр баталсан Үндэсний их баяр наадмын тухай хуулиар баяр наадмыг зохион байгуулах харилцааг хуульчилан зохицуулж,[footnoteRef:2] 2022 онд Үндэсний их баяр наадмын тухай хуулийг шинэчлэн найруулж, сүүлийн 3 жилийн наамдыг тус хуулийн хүрээнд зохион байгуулж байна.[footnoteRef:3] [2:  Үндэсний Их баяр наадмын тухай хууль, Уб, 2003, https://legalinfo.mn/mn/detail?lawId=17  ]  [3:  Үндэсний Их баяр наадмын тухай хууль, Уб, 2015, https://legalinfo.mn/mn/detail?lawId=16530657329231 ] 

	Үндэсний их баяр наадмын хүрээнд үндэсний бөхийн барилдаан, сурын харваа, үндэсний хурдан морины уралдаан, шагайн харвааг зохион байгуулдаг. Үндэсний их баяр наадмын тухай хуулийн (=цаашид ҮИБНтХ гэх) 9 дүгээр зүйлийн 9.1 дэх хэсэгт “Улсын баяр наадамд 10 жил тутам Их Монгол Улс байгуулагдсаны болон Ардын хувьсгалын тэгш ойг давхцуулан 1024 бөх, бусад баяр наадамд 512 бөх барилдана.” гэж заасан. 
	Энэхүү зохицуулалт нь 10 жил тутамд 1024 бөхийн барилдааныг Үндэсний их баяр наадмаар барилдуулж, цолны үнэлэмжийг дээшлүүлэх зорилготой боловч Ардын хувьсгалын тэгш ой тохиогоогүй боловч Их Монгол Улс байгуулагдсаны тэгш ой тохиолдох жилүүдэд 1024 бөх барилдах боломжгүй нөхцөлийг бүрдүүлж буй талаар судлаачид хөндөж байна. 
Хууль тогтоомжийн тухай хуулийн 51 дүгээр зүйлийн 51.3-д “Энэ хуульд өөрөөр заагаагүй бол хууль тогтоомжийн хэрэгжилтийн үр дагаварт хийх үнэлгээг тухайн хууль тогтоомжийг дагаж мөрдсөнөөс хойш 5 жил тутамд хийх бөгөөд шаардлагатай тохиолдолд дээрх хугацаанаас өмнө хийж болно” гэжээ.[footnoteRef:4]  [4:  Хууль тогтоомжийн тухай хууль, Уб, 2015, https://legalinfo.mn/mn/detail?lawId=11119 ] 

[bookmark: _2et92p0]Иймд, дээрх үндэслэл, шаардлагад тулгуурлан ҮИБНтХ-ийн хэрэгжилтийг 9 дүгээр зүйлийн 9.1 дэх хэсгийг үнэлэх замаар тус хуулийн хэрэгжилтийн явц дахь хүндрэл, бэрхшээл, нийгэмд үзүүлж буй эерэг, сөрөг нөлөөллийг илрүүлэн, цаашид зохистой, үр дүнтэй хэрэгжүүлэх боломжит хувилбарыг тодорхойлж үнэлэлт дүгнэлт өгөх, зөвлөмж боловсруулахыг зорилоо. 
ҮИБНтХ-ийн хэрэгжилтийн үнэлгээг Засгийн газрын 2016 оны 59 дүгээр тогтоолын 6 дугаар хавсралтаар батлагдсан “Хууль тогтоомжийн хэрэгжилтийн үр дагаварт үнэлгээ хийх аргачлал”-ыг баримтлан үнэлгээ хийж, судалгааны тайланг боловсруулсан.[footnoteRef:5]
 [5:  Монгол Улсын Засгийн Газрын Тогтоол, Дугаар 59, Аргачлал батлах тухай, https://legalinfo.mn/mn/detail?lawId=207338&showType=1] 



[bookmark: _Toc226044408]НЭГ. ТӨЛӨВЛӨХ ҮЕ ШАТ
	ҮИБНтХ-ийн хэрэгжилтийн үр дагаварт үнэлгээ хийх ажлыг Засгийн газрын 2016 оны 59 дүгээр тогтоолоор баталсан “Хууль тогтоомжийн хэрэгжилтийн үр дагаварт үнэлгээ хийх аргачлал”-ын дагуу төлөвлөх, хэрэгжүүлэх, үнэлэх гэсэн гурван үе шаттайгаар хийж гүйцэтгэсэн. Төлөвлөх үе шатанд дараах ажлыг хийж гүйцэтгэв. Үүнд:
1. Үнэлгээ хийх шалтгааныг тодорхойлох;
2. Үнэлгээ хийх хүрээг тогтоох;
3. Шалгуур үзүүлэлтийг сонгож тогтоох;
4. Харьцуулах хэлбэрийг сонгох;
5. Шалгуур үзүүлэлтийг томьёолох;
6. Мэдээлэл цуглуулах аргыг сонгох;
[bookmark: _Toc226044409]	1.1. Үнэлгээ хийх шалтгааныг тодорхойлох 
	Үнэлгээ хийх шалтгаан нь төлөвлөх үе шатны суурь хүчин зүйл бөгөөд гол төлөв тухайн хууль, эсхүл түүний зохицуулалт (бүлэг, зүйл, хэсэг заалт)-ын болохгүй болон болж байгаа талыг гаргаж ирэхэд оршино. Аливаа нэг хүчин төгөлдөр үйлчилж буй хуулийн хэрэгжилтийн үр дагавар, үр нөлөөг судлахад зайлшгүй тодорхой шалтгаан хэрэгтэй. Өөрөөр хэлбэл, хууль нь тухайн харилцааг зохицуулж чадаж буй эсэх, түүний нийгэмд үзүүлэх эерэг, сөрөг нөлөөллийг илрүүлэхийн тулд үнэлгээний ажлыг эхлэхээс өмнө үнэлгээ хийх шалтгааныг тодорхойлно.[footnoteRef:6] [6:  Хууль зүй, дотоод хэргийн яам, Германы Олон Улсын Хамтын Ажиллагааны Нийгэмлэг (GIZ)-ийн “Эдийн засгийн тогтвортой хөгжлийн эрх зүйн орчинг баталгаажуулах төсөл”, Хууль тогтоомжийн тухай хууль, аргачлал, гарын авлага, УБ, 2016, 303-304 дэх тал] 

	Монгол Улсын Үндсэн хуулийн оршил хэсэг “төрт ёс, түүх, соёлынхоо уламжлалыг нандигнан өвлөх”-ийг эрхэм зорилго болгож, Монгол Улсын Үндсэн хуулийг даяар олноо зарлан тунхаглаж байна.” гэж тунхаглан зарласан.[footnoteRef:7] Төрт ёс, түүх соёлд Үндэсний их баяр наадам багтана.  [7:  Монгол Улсын Үндсэн хууль, Уб, 1992, https://legalinfo.mn/mn/detail?lawId=367 ] 

	Үндэсний их баяр наадам нь Монгол Улсын тусгаар тогтнол, бүрэн эрхт байдал, үндэсний эв нэгдэл, төрт ёс, түүх, соёл, өв уламжлал, зан заншлыг бэлгэдсэн үндэсний уламжлалт баяр бөгөөд 2003 оны 6 дугаар сарын 19-ний өдөр баталсан Үндэсний их баяр наадмын тухай хуулиар баяр наадмыг зохион байгуулах харилцааг хуульчилан зохицуулж,[footnoteRef:8] 2022 онд Үндэсний их баяр наадмын тухай хуулийг шинэчлэн найруулж, сүүлийн 3 жилийн наамдыг тус хуулийн хүрээнд зохион байгуулж байна.[footnoteRef:9] [8:  Үндэсний Их баяр наадмын тухай хууль, Уб, 2003, https://legalinfo.mn/mn/detail?lawId=17  ]  [9:  Үндэсний Их баяр наадмын тухай хууль, Уб, 2015, https://legalinfo.mn/mn/detail?lawId=16530657329231 ] 

	Үндэсний их баяр наадмын хүрээнд үндэсний бөхийн барилдаан, сурын харваа, үндэсний хурдан морины уралдаан, шагайн харвааг зохион байгуулдаг. Эдгээрээс Үндэсний бөхийн барилдааныг монгол түмэн шимтэн үздэг бөгөөд Үндэсний их баяр наадмын тухай хуулийн 9 дүгээр зүйлийн 9.1 дэх хэсэгт “Улсын баяр наадамд 10 жил тутам Их Монгол Улс байгуулагдсаны болон Ардын хувьсгалын тэгш ойг давхцуулан 1024 бөх, бусад баяр наадамд 512 бөх барилдана.” гэж заасан. 
	Энэхүү зохицуулалт нь 10 жил тутамд 1024 бөхийн барилдааныг Үндэсний их баяр наадмаар барилдуулж, цолны үнэлэмжийг дээшлүүлэх зорилготой боловч Ардын хувьсгалын тэгш ой тохиогоогүй боловч Их Монгол Улс байгуулагдсаны тэгш ой тохиолдох жилүүдэд 1024 бөх барилдах боломжгүй нөхцөлийг бүрдүүлж буй талаар судлаачид хөндөж байна. 
	Иймд, ҮИБНтХ-ийн зохицуулалтыг 9 дүгээр зүйлийн 9.1 дэх хэсгийн хэрэгжилтийг үнэлэх зорилгоор Засгийн газрын 2016 оны 59 дүгээр тогтоолын хавсралтаар батлагдсан Хууль тогтоомжийн хэрэгжилтийн үр дагаварт үнэлгээ хийх аргачлалын §3.2.2-т заасан шалтгаан үндэслэл бий болсон гэж дүгнэж, энэхүү үнэлгээг хийх[footnoteRef:10] нь зүйтэй гэж үзэв.  [10:  Хууль тогтоомжийн хэрэгжилтийн үр дагаварт үнэлгээ хийх аргачлал, Уб, 2016, https://legalinfo.mn/mn/detail?lawId=207338 ] 

[bookmark: _Toc226044410] 1.2. Үнэлгээ хийх хүрээг тогтоох
Үнэлгээ хийх хүрээг тодорхойлох ажиллагаа нь хуулийн хэрэгжилтийн үр дагаврыг судлах явцад агуулгын хувьд чухал ач холбогдолтой, нөлөөлөл үзүүлэх гол зохицуулалтыг тодорхойлоход чиглэгддэг. Энэ нь үнэлгээ хийх болсон шалтгаануудтай харилцан уялдаа, хамааралтайгаар хийгдэх ажиллагаа бөгөөд тодорхойлогдсон эерэг, сөрөг нөхцөл байдал, хүндрэл бэрхшээл, тулгамдсан асуудал, үр дагавар бүхий харилцаатай холбогдсон хуулийн зохицуулалтыг илрүүлнэ. Ингэхдээ хуулийг бүхэлд нь эсхүл түүний зүйл, хэсэг, заалтыг сонгож болно.[footnoteRef:11] [11:  Хууль зүй, дотоод хэргийн яам, Германы Олон Улсын Хамтын Ажиллагааны Нийгэмлэг (GIZ)-ийн “Эдийн засгийн тогтвортой хөгжлийн эрх зүйн орчинг баталгаажуулах төсөл”, Хууль тогтоомжийн тухай хууль, аргачлал, гарын авлага, УБ, 2016, 306 дахь тал] 

Өөрөөр хэлбэл, үнэлгээний хүрээг тогтоох нь тухайн хуулийн хэрэгжилтэд хамгийн их нөлөөлөл (эерэг болон сөрөг) үзүүлж буй хэм хэмжээг тусгаарлан сонгох ажиллагаа бөгөөд эдгээрийг хэр оновчтой сонгохоос судалгааны чанар ихээхэн хамаардаг.
Энэхүү судалгаагаар ҮИБНтХ-ийн хэрэгжилтэд тулгамдаж буй асуудлыг сонгож, үнэлгээ хийх хүрээг тус хуулийн дараах зүйл заалтуудаар тогтоов. Үүнд:
1. ҮИБНтХ-ийн §9 дүгээр зүйлийн §9.1, §9.3, §9.7  дахь хэсэг 
[bookmark: _Toc226044411]	1.3. Шалгуур үзүүлэлтийг сонгож тогтоох
Үнэлгээг хэмжих багаж, хэрэгсэлгүйгээр тухайн асуудал хэрхэн, яаж өөрчлөгдсөн, одоо ямар байгааг мэдэх боломжгүй юм. Иймд шалгуур үзүүлэлт бүр хуулийн хэрэгжилтийн бодит байдлыг тодорхойлоход чиглэсэн. Шалгуур үзүүлэлтийг тогтоох, сонгохын тулд тэдгээрийн тус бүрийн ойлголт, хоорондын ялгаа, онцлогийг харгалзан үзэх нь чухал юм. Сонгосон шалгуур үзүүлэлт нь тухайн зохицуулалтын хэрэгжилтийг шалгаж чадах, тэдгээрийн хэмжих боломжтой байх ёстой гэдгийг анхаарах нь зүйтэй.[footnoteRef:12] [12:  Хууль зүй, дотоод хэргийн яам, Германы Олон Улсын Хамтын Ажиллагааны Нийгэмлэг (GIZ)-ийн “Эдийн засгийн тогтвортой хөгжлийн эрх зүйн орчинг баталгаажуулах төсөл”, Хууль тогтоомжийн тухай хууль, аргачлал, гарын авлага, УБ, 2016, 308 дахь тал] 

Иймд “Хууль тогтоомжийн хэрэгжилтийн үр дагаварт үнэлгээ хийх аргачлал”-ын дагуу ҮИБНтХ-ийн хэрэгжилтийг үнэлэхэд оновчтой, бодитой, хэмжиж болохуйц байдлыг баримталж, мөн үнэлгээний хүрээ, онцлогоос хамааран дараах шалгуур үзүүлэлтийг сонгосон болно. Үүнд:
1.“Зорилгод хүрсэн түвшин” 
2.“Практикт нийцэж байгаа байдал”
3. “Харилцан уялдаа” 
[bookmark: _Toc201265665][bookmark: _Toc201925990][bookmark: _Toc226044412]I. “Зорилгод хүрсэн түвшин” шалгуур үзүүлэлтийг сонгосон үндэслэл
Хуулийн хэрэгжилтийн үр дагаварт үнэлгээ хийхэд зорилгод хүрсэн түвшин шалгуур үзүүлэлтийг хэрэглэх нь харьцангуй хийсвэр хэдий ч хуулийн үйлчлэлийн үр нөлөөнд ерөнхий дүн шинжилгээ хийхэд чухал үүрэгтэй байдаг.
[bookmark: _Toc226044643][bookmark: _Hlk201520979]Хүснэгт 1.“Зорилгод хүрсэн түвшин” шалгуур үзүүлэлтийн хүрээнд сонгосон зүйл, заалтууд
	Д/д
	Сонгосон зүйл, заалтын нэр 
	Зүйл, заалтын гарчгийн нэр 

	1. 
	Үндэсний бөхийн барилдаан  (ҮИБНтХ-ийн §9 дүгээр зүйлийн 9.3 дахь хэсэг)  
	9.3.Улсын баяр наадмын үндэсний бөхийн барилдаанд дараах амжилт үзүүлсэн бөхөд доор дурдсан улсын цол олгоно:
9.3.1.тав давсан бөхөд улсын начин;
9.3.2.зургаа давсан бөхөд улсын харцага;
9.3.3.долоо давсан бөхөд улсын заан;
9.3.4.найм давсан бөхөд улсын гарьд;
9.3.5.ес давсан бөхөд улсын арслан;
9.3.6.улсын арслан цолтой бөх ес даван түрүүлбэл улсын аварга;
9.3.7.улсын аварга цолтой бөх ес даван түрүүлбэл улсын даян аварга, даян аварга цолтой бөх ес даван түрүүлбэл дархан аварга;
9.3.8.улсын арслан цолтой бөхөөс бага цолтой бөх 10 даван түрүүлсэн бол улсын аварга;
9.3.9.ес даван түрүүлсэн улсын арслан цолтой бөх ес даван үзүүрлэсэн бол улсын аварга;
9.3.10.ес даван түрүүлсэн улсын арслан цолтой бөх 10 даван түрүүлсэн бол даян аварга;
9.3.11.улсын аварга цолтой бөх ес даван үзүүрлэсэн бол даян аварга;
9.3.12.даян аварга цолтой бөх ес даван үзүүрлэхэд дархан аварга;


[bookmark: _Toc226044413]II. “Практикт нийцэж байгаа байдал” шалгуур үзүүлэлтийг сонгосон үндэслэл
Практикт нийцэж байгаа байдал гэсэн шалгуур үзүүлэлтийн хүрээнд тухайн хуулийн зохицуулалт хэрхэн хэрэгжиж байгаа, түүний эерэг болон сөрөг үр дагавар, хэрэгжүүлэхэд гарч буй хүндрэл байгаа эсэхийг тодорхойлно. Энэхүү шалгуур үзүүлэлт нь тухайн хууль амьдрал дээр хэрэгжиж байгаа эсэхийг харуулна. Мөн энэ шалгуур үзүүлэлтээр ихэвчлэн хуулийг хэрэгжүүлэгч этгээдээс болон байгууллагаас уг зохицуулалт практикт хэрэгжиж чадаж байгаа эсэхийг тогтооход ашигладаг.  
Өөрөөр хэлбэл, практикт нийцэж байгаа байдал шалгуур үзүүлэлтийн хүрээнд хуулийг хэрэгжүүлэхтэй холбогдон амьдралд гарч байгаа эерэг болон сөрөг ямар үр дагаврууд байгааг тодорхойлох бөгөөд хуулийн зохицуулалтын ойлгомжтой байдал түүнийг хэрэгжүүлэх боломж бололцоог практикт байгаа эсэхийг тооцох нь чухал юм. Иймд тус шалгуур үзүүлэлтээр ҮИБНтХ-ийн практик хэрэгжилт болон гарч буй хүндрэл бэрхшээл тэдгээрийн эерэг сөрөг үр дагаврыг тодорхойлохыг зорьсон.
[bookmark: _Toc226044644]Хүснэгт 2.“Практикт нийцэж байгаа байдал” шалгуур үзүүлэлтийн хүрээнд сонгосон зүйл, заалтууд
	Д/д
	Сонгосон зүйл, заалтын нэр 
	Зүйл, заалтын гарчгийн нэр 

	1. 
	Үндэсний бөхийн барилдаан  (ҮИБНтХ-ийн §9 дүгээр зүйлийн 9.1 дэх хэсэг)  
	Улсын баяр наадамд 10 жил тутам Их Монгол Улс байгуулагдсаны болон Ардын хувьсгалын тэгш ойг давхцуулан 1024 бөх, бусад баяр наадамд 512 бөх барилдана.


[bookmark: _e13a11hnzbng][bookmark: _Toc201925992]III. “Харилцан уялдаа” шалгуур үзүүлэлтийг сонгосон үндэслэл
“Харилцан уялдаа” шалгуур үзүүлэлтийн хүрээнд ҮИБНтХ-ийн хэм хэмжээг бусад хууль тогтоомжтой уялдах, уялдаа холбоог шалгах бөгөөд ингэснээр хуулийн төслийн тодорхой хууль тогтоомжийн давхардал, хийдэл, зөрчлийг тогтоож, тэдгээрийг арилгаж санал, зөвлөмжийг боловсруулах юм.
[bookmark: _Toc226044645][bookmark: _Hlk201521142]Хүснэгт 3.“Харилцан уялдаа” шалгуур үзүүлэлтийн хүрээнд сонгосон зүйл, заалтууд
	Д/д
	Сонгосон зүйл, заалт
	Зүйл, заалтын агуулга

	1. 
	ҮИБНтХ-ийн §1-§21 дүгээр зүйл
	ҮИБНтХ-ийн бүхэлдээ 


[bookmark: _Toc226044414]1.4. Харьцуулах хэлбэрийг сонгох
Үнэлгээ хийхэд тухайн хуулийн үр нөлөө болон үр дүнгийн үнэлгээний үндэс нь тухайн судалж буй зүйлийн ажиглагдаж байгаа болон хэмжихүйц мэдээллийг цуглуулж, түүний зарим үзүүлэлтийн хооронд харьцуулах явдал юм. Эрх зүйн зохицуулалтын үр дүн, үр нөлөөний үнэлгээ нь практик дээр тухайн хуулийн үйлчлэх хүрээ, тухайн салбарт гарсан хөгжил, өөрчлөлт болон бусад холбогдох мэдээллийг тогтоож, тэдгээрийг хооронд нь харьцуулах ажиллагаанд дээр үндэслэгдэнэ.[footnoteRef:13] [13:  Хууль зүй, дотоод хэргийн яам, Германы Олон Улсын Хамтын Ажиллагааны Нийгэмлэг (GIZ)-ийн “Эдийн засгийн тогтвортой хөгжлийн эрх зүйн орчинг баталгаажуулах төсөл”, Хууль тогтоомжийн тухай хууль, аргачлал, гарын авлага, УБ, 2016, 315 дахь тал] 

Хууль тогтоомжийн хэрэгжилтийн үр дагаврыг үнэлэхдээ асуудал буюу үнэлэх болсон шалтгаан, тогтоосон хүрээ, шалгуур үзүүлэлт зэргээс хамаарч аль болох тохиромжтой харьцуулах хэлбэрийг сонгох нь зүйтэй. Харьцуулах хэлбэрийн хувьд:
1/ байх ёстой ба одоо байгаа;
2/ хууль батлагдахаас өмнөх ба хууль батлагдсанаас хойш;
3/ хууль хүчин төгөлдөр үйлчилж эхэлснээс хойш;
4/ тохиолдол судлах; гэж ангилна.
[bookmark: _Toc226044646][bookmark: _Hlk201521417]Хүснэгт 4.“Үнэлгээний харьцуулах хэлбэрийн тайлбар”
	Д/д
	Харьцуулах хэлбэр
	Ойлголт, онцлог

	1.      
	Байх ёстой болон одоо байгаа
	Хуулиар тогтоосон “байх ёстой” үзүүлэлт практикт хэр байгааг илрүүлэх зорилготой. Үнэлгээ хийх хуульд байвал  зохих тодорхой абсолют үзүүлэлтийг зааж өгсөн тохиолдолд одоо бодит байгаа үзүүлэлттэй харьцуулна.

	2.      
	Хууль тогтоомж батлагдахаас өмнөх болон хууль тогтоомж батлагдсанаас хойш
	Хууль хүчин төгөлдөр үйлчлэхээс өмнөх нөхцөл байдлыг хууль хүчин төгөлдөр хэрэгжсэний дараах буюу хуулийн хэрэгжилтийн явцад гарч буй үр дагавартай харьцуулна.

	3.      
	Хууль хүчин төгөлдөр үйлчилж эхэлснээс хойш
	Хууль хүчин төгөлдөр үйлчилж эхэлснээс хойш нөхцөл байдал хэрхэн өөрчлөгдсөнийг он дарааллаар тогтоон харьцуулна.

	4.      
	Тохиолдол судлах
	Хууль, эсхүл үнэлгээний хүрээгээр тогтоогдсон зүйл, заалт өөр орчин нөхцөлд (бусад улсад, өөр орон нутагт гэх зэрэг) хэрхэн хэрэгжиж буй байдлыг харьцуулна.


ҮИБНтХ-ийн зарим зүйлийн хэрэгжилтийн үр дагаварт үнэлгээ хийхдээ “байх ёстой ба одоо байгаа”, “хууль хүчин төгөлдөр үйлчилж эхэлснээс хойш”, “тохиолдол судлах” гэсэн харьцуулах хэлбэрүүдийг судалгаанд ашиглах нь тохиромжтой гэж үзэв.
    	1. “Байх ёстой ба одоо байгаа” харьцуулах хэлбэрээр ҮИБНтХ-ийн практик хэрэгжилт, түүний үр дагаврыг онолын тогтоосон шаардлагатай харьцуулах замаар тус хуулийн зорилгын хэрэгжилт ямар түвшинд байгааг тогтоохыг зорилоо.
2. “Хууль хүчин төгөлдөр үйлчилж эхэлснээс хойш” харьцуулах хэлбэрээр ҮИБНтХ-ийн хүчин төгөлдөр үйлчилж эхэлснээс хойш нөхцөл байдал хэрхэн өөрчлөгдсөнийг харьцуулна.
    	3.“Тохиолдол судлах” харьцуулах хэлбэрээр ҮИБНтХ-ийн зарим зүйлийн хүрээгээр тогтоогдсон зүйл заалт, өөр орчин нөхцөлд хэрхэн хэрэгжиж буй байдлыг харьцуулна.
[bookmark: _Toc226044415]	1.5. Шалгуур үзүүлэлтийг томьёолох
Үнэлгээний үндсэн хэсэг нь тухайн хуулийн зохицуулалтыг ажиглагдсан буюу практик дээр гарсан үр дагавар, үр нөлөөний явцыг харьцуулах явдал билээ. Энэхүү харьцуулалтыг шалгуур үзүүлэлтийн тусламжтайгаар хэрэгжүүлэх ба тэдгээрийг зөв төсөөлж, томьёолох нь чухал байдаг. Шалгуур үзүүлэлтийг томьёолох гэдэг нь тогтоосон шалгуур үзүүлэлт бүрээр тодорхой таамаглалыг дэвшүүлэх, эсхүл асуулт тавихыг хэлнэ.[footnoteRef:14] [14:  Хууль зүй, дотоод хэргийн яам, Германы Олон Улсын Хамтын Ажиллагааны Нийгэмлэг (GIZ)-ийн “Эдийн засгийн тогтвортой хөгжлийн эрх зүйн орчинг баталгаажуулах төсөл”, Хууль тогтоомжийн тухай хууль, аргачлал, гарын авлага, УБ, 2016, 320 дахь тал] 

Судалгааны энэхүү хэсэгт сонгосон шалгуур үзүүлэлт тус бүрээр тодорхой таамаглал дэвшүүлж, “Зорилтод хүрсэн түвшин ямар байна вэ?”, “Практикт хэр нийцэж байна вэ?” гэх асуултуудын хүрээнд гарч ирэх шалгуур үзүүлэлтүүдийг тодорхойлон томьёолохыг зорилоо.
1) Зорилгод хүрсэн түвшин шалгуур үзүүлэлтийн хүрээнд:
Шалгуур үзүүлэлтийн томьёолол 1. ҮИБНтХ-ийн 9 дүгээр зүйлийн 9.3 дахь хэсэг хуулийн зорилгодоо хүрсэн эсэх ?
2) Практикт нийцэж буй байдал шалгуур үзүүлэлтийн хүрээнд:
Шалгуур үзүүлэлтийн томьёолол 1. ҮИБНтХ-ийн 9 дүгээр зүйлийн 9.1 дэх хэсэг практикт хэрхэн хэрэгжиж байна вэ? түүнийг хэрэгжүүлэхэд хүндрэл, бэрхшээл тулгарч байгаа эсэх ?
3) Харилцан уялдаа шалгуур үзүүлэлтийн хүрээнд:
Шалгуур үзүүлэлтийн томьёолол 1. ҮИБНтХ-ийн зохицуулалт хоорондоо болон бусад хууль тогтоомжтой уялдаж байгаа эсэх?
[bookmark: _Toc226044416]	1.6. Мэдээлэл цуглуулах аргыг сонгох
Мэдээлэл цуглуулах буюу судалгаа хийхдээ ямар мэдээлэл, судалгааг хэнээс, хэрхэн, ямар аргаар, хэзээ авахаа оновчтой тодорхойлно. Үүнийг зөв тодорхойлж чадвал санхүү, боловсон хүчин, цаг хугацааг хэмнэх ач холбогдолтой гэдгийг санах хэрэгтэй.[footnoteRef:15] [15:  Хууль зүй, дотоод хэргийн яам, Германы Олон Улсын Хамтын Ажиллагааны Нийгэмлэг (GIZ)-ийн “Эдийн засгийн тогтвортой хөгжлийн эрх зүйн орчинг баталгаажуулах төсөл”, Хууль тогтоомжийн тухай хууль, аргачлал, гарын авлага, УБ, 2016, 321 дэх тал] 

Энэхүү судалгааны ажлын хүрээнд үнэлгээ хийх хуулийн зүйл, заалтын зорилгод хүрсэн түвшин, хүлээн зөвшөөрөгдөх байдал, практик хэрэгжилтийг илрүүлэх зорилгоор шүүхийн шийдвэр буюу шүүхийн практик, энэхүү сэдвээр бичсэн эрдэм шинжилгээний өгүүлэл, илтгэлийг уншиж судлах, түүхчилсэн судалгаа хийх, харьцуулсан судалгаа хийх, судалгааны тайлан унших, харьцуулалт хийх, холбогдох байгууллагаас тоо баримт, судалгаа гаргуулах зэрэг аргыг ашиглана. 
Мэдээлэл цуглуулах аргын хувьд “Байгаа мэдээллийг цуглуулж ашиглах” аргыг сонгон хэрэгжүүллээ. Байгаа мэдээллийг цуглуулах хүрээнд мэдээлэл хайх, хүлээн авах эрхтэй холбоотой хууль тогтоомж, сурах бичиг, эрдэм шинжилгээний нэгэн сэдэвт бүтээл, гарын авлага, эрдэм шинжилгээний болон бусад хурлын эмхэтгэл, нэг сэдэвт эрдэм шинжилгээний өгүүлэл, судалгааны тайлангаас мэдээлэл цуглуулах замаар үнэлгээ хийхэд шаардлагатай мэдээллийг цуглуулсан.  


[bookmark: _Toc226044417]ХОЁР. ХЭРЭГЖҮҮЛЭХ ҮЕ ШАТ
Хэрэгжүүлэх үе шатны гол зорилго нь хэрэгцээтэй, шаардлагатай байгаа ач холбогдол бүхий мэдээллийг цуглуулах ажиллагааг үнэлгээ хийж буй субъект буюу багийн тусламжтайгаар бодит ажил болгон гардаж хийнэ. Үүнийг хийхдээ судалгааны багийн гишүүд ямар хугацаанд ямар хүрээнд, ямар зохион байгуулалтайгаар хэрхэн, яаж гүйцэтгэхээ өмнөх үе шатанд төлөвлөсний дагуу гүйцэтгэх юм.[footnoteRef:16] ҮИБНтХ-ийн хэрэгжилтийн үр дагаварт үнэлгээ хийхдээ ‘баримт бичгийн’ аргыг ашиглав. [16:  Хууль зүй, дотоод хэргийн яам, Германы Олон Улсын Хамтын Ажиллагааны Нийгэмлэг (GIZ)-ийн “Эдийн засгийн тогтвортой хөгжлийн эрх зүйн орчинг баталгаажуулах төсөл”, Хууль тогтоомжийн тухай хууль, аргачлал, гарын авлага, УБ, 2016, 321 дэх тал] 

    	Баримт бичгийн судалгаа: Хэрэгжилтийн үр дагаварт үнэлгээ хийх хүрээнд холбогдох хууль тогтоомж, сурах бичиг, эрдэм шинжилгээний нэг сэдэвт бүтээл болон өгүүлэл, судалгааны тайлан, гарын авлага, хурлын эмхэтгэл зэргийг ашигласан. Эдгээр онцгой ач холбогдолтой зарим судалгааны ажлыг дурдвал:
“Оюуны-Инноваци” ТББ-ын судлаач, хуульч Б.Төрболд болон Монголын Хуульчдын холбооны гишүүн, хуульч Н.Оюун-Эрдэнэ нар Үндэсний Их баяр наадмын тухай хуулийн үндэсний бөхөд хамаарах эрх зүйн зохицуулалтын хэрэгжилтийн үр дагаварт үнэлгээ хийсэн.  Уг үнэлгээ нь 2022 оны Үндэсний Их баяр наадмын тухай хуулийн шинэчилсэн найруулгыг боловсруулахад чухал нөлөө үзүүлсэн. Энэхүү Үндэсний баяр наадмын тухай хуулийн үндэсний бөхөд хамаарах эрх зүйн зохицуулалтын хэрэгжилтийн үр дагаварт хийсэн үнэлгээ дараах дөрвөн үндсэн агуулгыг хөндсөн. Үүнд:
1.Үндэсний бөхийн барилдааны холбогдох хэсэг;
2.Үндэсний их баяр наадмыг зохион байгуулах болон салбар хорооны бүрэн эрхтэй холбогдох хэсэг;
3.Бөхчүүдийг сэргээшийн шинжилгээнд хамруулахтай холбогдон гарч буй асуудал;
4.Үндэсний их баяр наадмын тухай хууль зөрчигч /бөх/-д хүлээлгэх хариуцлагатай холбогдох хэсэг зэрэг болно. 
Энэ нь ч утгаараа Үндэсний баяр наадмын тухай хуулийн үндэсний бөхөд хамаарах эрх зүйн зохицуулалтын хэрэгжилтийн үр дагаварт хийсэн үнэлгээг гол эх сурвалж болгон ашигласан. 
Түүнчлэн, МҮБХ-ны албан ёсны гэрээт бүртгэл, оноолтын программ юм болох dejvee.mn-ыг гол эх сурвалж болгон ашигласан. Учир нь энэхүү вэб сайтад бөхчүүд болон бөхийн барилдааны талаарх бүхий л статистикийг нэгтгэсэн бөгөөд шаардлагатай мэдээллийг түргэн, шуурхай харах боломжийг бүрдүүлсэн байв. ҮИБНтХ-ийн хэрэгжилтийн үр дагаварт хийсэн үнэлгээнд ашигласан материалтай судалгааны ном зүй хэсгээс дэлгэрэнгүй танилцана уу. 



[bookmark: _Toc226044418]ГУРАВ. ҮНЭЛЭХ ҮЕ ШАТ
	Үнэлэх үе шатанд ҮИБНтХ-ийн зарим зүйл заалтыг сонгосон шалгуур үзүүлэлтийн дагуу үнэлсэн. 
[bookmark: _Toc201265671][bookmark: _Toc201925998][bookmark: _Toc226044419]3.1. “ЗОРИЛГОД ХҮРСЭН ТҮВШИН” ШАЛГУУР ҮЗҮҮЛЭЛТИЙН ХҮРЭЭНД ҮНЭЛСЭН БАЙДАЛ
“Зорилгод хүрсэн түвшин” шалгуур үзүүлэлтийн хүрээнд ҮИБНтХ-ийн §9 дүгээр зүйлийн §9.3 дахь хэсгийг үнэлсэн. 
Шалгуур үзүүлэлтийн томьёолол 1. ҮИБНтХ-ийн 9 дүгээр зүйлийн 9.3 дахь хэсэг хуулийн зорилгодоо хүрсэн эсэх ?
[bookmark: _Toc226044647][bookmark: _Hlk201521484]Хүснэгт 5. “Зорилгод хүрсэн түвшин” шалгуур үзүүлэлтийн хүрээнд үнэлсэн зүйл, заалт
	9 дүгээр зүйл.Үндэсний бөхийн барилдаан 
9.3.Улсын баяр наадмын үндэсний бөхийн барилдаанд дараах амжилт үзүүлсэн бөхөд доор дурдсан улсын цол олгоно:
9.3.1.тав давсан бөхөд улсын начин;
9.3.2.зургаа давсан бөхөд улсын харцага;
9.3.3.долоо давсан бөхөд улсын заан;
9.3.4.найм давсан бөхөд улсын гарьд;
9.3.5.ес давсан бөхөд улсын арслан;
9.3.6.улсын арслан цолтой бөх ес даван түрүүлбэл улсын аварга;
9.3.7.улсын аварга цолтой бөх ес даван түрүүлбэл улсын даян аварга, даян аварга цолтой бөх ес даван түрүүлбэл дархан аварга;
9.3.8.улсын арслан цолтой бөхөөс бага цолтой бөх 10 даван түрүүлсэн бол улсын аварга;
9.3.9.ес даван түрүүлсэн улсын арслан цолтой бөх ес даван үзүүрлэсэн бол улсын аварга;
9.3.10.ес даван түрүүлсэн улсын арслан цолтой бөх 10 даван түрүүлсэн бол даян аварга;
9.3.11.улсын аварга цолтой бөх ес даван үзүүрлэсэн бол даян аварга;
9.3.12.даян аварга цолтой бөх ес даван үзүүрлэхэд дархан аварга;
9.3.13.улсын аварга цолтой бөх 10 даван түрүүлсэн бол дархан аварга.


Монгол бөх нь манай үндэстний ертөнцийг үзэхүй, соёл, урлаг, хэв заншилтай нягт уялдан түүний нэгэн хэсэг болон өргөн цар хүрээтэй хөгжиж байсан ба түүгээр бүхий л эрчүүд /зарим тохиолдолд эмэгтэйчүүд ч барилдаж байсан бололтой/ хичээллэн, бие бялдраа хөгжүүлж, уламжлалт ёс заншлаа хадгалан хөгжүүлсээр  ирсэн бөгөөд тэдгээрийн дотроос шалгаран гарсан хүмүүсийг “бөх” хэмээн нэрийдэх болжээ.[footnoteRef:17] [17:  Б.Буяндэлгэр. (Ph.D), Монгол бөхийн цолны хувьсал өөрчлөлт. https://bit.ly/2IUbEg1 ] 

1924 оноос наадам явуулах журмыг баталж “БНМАУ-ын дотор олон нийтийн хэв журмаар гүйцэтгэн наадах эрийн гурван зүйлийн тухай дүрэм” дотор Монгол үндэсний бөхийн дүрмийг гаргасан нь түүнийг спортын бие даасан төрөл болохынх нь хувьд дүрэмжүүлэх эхлэлийг тавьсан нь орчин үеийн спортын жишигт нийцсэн үйл явдал болжээ.[footnoteRef:18] [18:  Бөх сонин. УБ., 1993. №2.] 

Энэүү дүрэм нь бичгээр хадгалагдан үлдсэн орчин үеийн Монгол бөхийн анхны дүрэм юм. Улмаар 1934, 1938, 1961, 1969, 1981, 1982, 1984, 1985, 1988 онуудад бөхийн барилдааны дүрэм, барилдах журам, цол олгох дүрэм, журмуудыг удаа дараалан гаргаж Монгол үндэсний бөхийн барилдааныг улам бүр боловсронгуй болгоход ихээхэн түлхэц үзүүлсэн юм.[footnoteRef:19] [19:  Б.Буяндэлгэр. Монгол бөхийн барилдааны хөгжлийн түүхэн тойм. Монгол үндэсний бөхийн хөгжил (XX-XXI зуун). https://bit.ly/36ZoOk5. 4 дэх тал.] 

2001 оноос даваа болгоныг цолтой болгох Монгол бөхийн цолны тогтолцоог шинэчлэх асуудлыг Монголын Үндэсний бөхийн холбоо /МҮБХ/-ноос санаачлан, цэцдийн зөвлөлийн хурлаар хэлэлцүүлж шийдвэрлүүлж байсан. Улмаар бүх ард түмний, үндэсний их баяр наадмыг тэмдэглэх үйл ажиллагааг уламжлал дээр тулгуурлан зохицуулж байсныг өөрчлөн анх удаа хуульчлан тогтоох, наадмын олон талт харилцааны эрх зүйн орчныг бүрдүүлж, 2003 оны 6 дугаар сарын 19-ний өдөр батлагдсан Үндэсний их баяр наадмын тухай хуулийг баталсан.[footnoteRef:20]  [20:  Б.Төрболд, Н.Оюун-Эрдэнэ, Үндэсний Их баяр наадмын тухай хуулийн хэрэгжилтийн үр дагаварт хийсэн үнэлгээ, 9-16 дахь талыг үзнэ үү. ] 

Улмаар 19 жилийн дараа буюу 2022 онд ҮИБНтХ-ийн шинэчилсэн найруулгыг баталсан бөгөөд уг хуулийн зорилт нь Үндэсний их баяр наадмыг улс орон даяар тэмдэглэн өнгөрүүлэх, Үндэсний их баяр наадмын хүрээнд үндэсний бөхийн барилдаан, сурын харваа, үндэсний хурдан морины уралдаан, шагайн харвааг зохион байгуулах, цол, чимэг олгохтой холбогдсон харилцааг зохицуулахад оршино.
Өөрөөр хэлбэл, 2022 оныг хүртэлх хугацаанд манай улсад 1024 бөх барилдах үед арслангаас дээш цолтой бөх үзүүрлэсэн, түрүүлсэн тохиолдолд ямар цол олгохыг тодорхой болгох, Үндэсний их баяр  наадмын тухай хуулийг зөрчсөн этгээдэд хүлээлгэх хариуцлагын арга хэмжээг хэрхэн ногдуулахыг тодорхой тусгах шаардлага үүссэн. Эдгээр эрх зүйн орчныг ҮИБНтХ-ийн 9 дүгээр зүйлийн 9.3 дахь хэсэг болон 19 дүгээр зүйлээр тус тус зохицуулсан.  
	Дүгнэн үзвэл, ҮИБНтХ-ийн 9 дүгээр зүйлийн 9.3 дахь хэсэг нь үндэсний бөхийн даваа болгоныг цолтой болгох, Монгол бөхийн цолны тогтолцоог шинэчлэх чиглэл нөлөө үзүүлсэн бөгөөд энэ ч утгаараа ҮИБНтХ-ийн зорилгод нийцэж байна.
[bookmark: _Toc201265672][bookmark: _Toc201925999]

[bookmark: _Toc226044420]3.2. “ПРАКТИКТ НИЙЦЭЖ БАЙГАА БАЙДАЛ” ШАЛГУУР ҮЗҮҮЛЭЛТИЙН ХҮРЭЭНД ҮНЭЛСЭН БАЙДАЛ
“’Практикт нийцэж байгаа байдал” шалгуур үзүүлэлтийн хүрээнд ҮИБНтХ-ийн §9 дүгээр зүйлийн §9.1 дэх хэсгийг сонгон авч үнэлсэн. 
Шалгуур үзүүлэлтийн томьёолол 1. ҮИБНтХ-ийн §9 дүгээр зүйлийн §9.1 дэх хэсгийг практикт хэрхэн хэрэгжиж байна вэ? түүнийг хэрэгжүүлэхэд хүндрэл, бэрхшээл тулгарч байгаа эсэх ?
[bookmark: _Toc226044648]Хүснэгт 6. “Практик нийцэж байгаа байдал” шалгуур үзүүлэлтийн хүрээнд үнэлсэн зүйл, заалт
	9 дүгээр зүйл.Үндэсний бөхийн барилдаан 
9.1.Улсын баяр наадамд 10 жил тутам Их Монгол Улс байгуулагдсаны болон Ардын хувьсгалын тэгш ойг давхцуулан 1024 бөх, бусад баяр наадамд 512 бөх барилдана. 


Энэхүү шалгуур үзүүлэлтийн практик хэрэгжилтийг цогцоор гаргахын тулд судлаачийн зүгээс дараах дэд шалгуур үзүүлэлтэд хуваасан болно. Үүнд:
(а). Улсын баяр наадмын тэгш ойн болон 1024 бөх барилдсан ойн жилүүдийн тухайд 
(b). Улсын баяр наадамд барилдаж буй бөхчүүд ба түүнийг өсгөх шаардлагын тухайд 
(c). Улсын баяр наадмын 1024 бөх барилдсан жилийн шинэ цолтон боломжийн тухайд 
(d). Улсын баяр наадамд 1024 бөх барилдах үеийн “аварга” цолтны зэрэг болно. 














(а). Улсын баяр наадмын тэгш ойн болон 1024 бөх барилдсан ойн жилүүдийн тухайд 
	Улсын баяр наадмаар жилүүдийг 1951 оноос 2022 оныг хүртэлх хугацааны тоон мэдээллийг шүүн үзвэл, 
[bookmark: _Toc226044651]График 1. Ардын хувьсгалын тэгш ойн жилүүдэд барилдсан бөхийн тоо 1951-2022[footnoteRef:21] [21:  Монголын Үндэсний бөхийн холбооны албан ёсны гэрээт бүртгэл, оноолтын программ devjee.mn, Монгол бөхийн түүх 1924-1994, https://www.youtube.com/watch?v=FkRCESAGkEE&t=163s ] 


	Дээрх хүснэгтээс үзвэл Ардын хувьсгалын 30, 80, 90, 100 жилийн тэгш ойн Үндэсний Их баяр наадмаар 1024 хүчтэн, бол 2001 оноос эхлэн 85, 95 жилийн Үндэсний их баяр наадмаар 1024 хүчтэн тус тус барилдсан. Өөрөөр хэлбэл, 5 жилийн зайтай 1024 хүчтэн барилдах уламжлал 80, 85, 90, 95, 100 жилийн Үндэсний их баяр наадмаар давтагдсан байна. 
	Харин 2022 оны ҮИБНтХ-ийн 9 дүгээр зүйлийн 9.1-д Улсын баяр наадамд 10 жил тутам Их Монгол Улс байгуулагдсаны болон Ардын хувьсгалын тэгш ойг давхцуулан 1024 бөх барилдахаар хуульчилсан. Энэ нь сүүлийн 80, 85, 90, 95,100 жилийн Үндэсний их баяр наадмаар 1024 хүчтэй барилдсан уламжлалаас ялгаатай зохицуулалт болжээ. Үүнийг үндэсний бөхийн цолны үнэлэмжийг дээшлүүлэх зорилготой хэмээн тайлбарласан. Гэвч, үндэсний бөхийн цаашдын хөгжил, шинэ цолтон төрөх боломжийг хязгаарласан өндөр босго, түүнд тулгуурласан нутаг усаар талцах, авлига, хээл хахуулын эрсдлээс үүдэж 10 жилээс богино хугацаанд 1024 бөх барилдуулах практик шаардлага үүсэж байна. Эдгээр асуудлыг энгийн ойлгомжтой тайлбарлавал;
(b). Улсын баяр наадамд барилдаж буй бөхчүүд ба түүнийг өсгөх шаардлагын тухайд 
	МҮБХ-ны албан ёсны гэрээт бүртгэл, оноолтын программын мэдээнээс үзвэл,  Монголын Үндэсний бөхийн холбооноос 2025 онд 92 барилдааныг зохион байгуулсан.[footnoteRef:22] Харин 2015 онд Монголын Үндэсний бөхийн холбооноос 44 барилдааныг зохион байгуулсан бол 2005 онд энэ тоо ердөө 10 байв.  [22:  https://www.devjee.mn/t  ] 

[bookmark: _Toc226044652]График 2.Монгол бөхийн холбооноос зохион байгуулсан барилдааны тоо үзүүлэлтийн харьцуулалт 2005, 2015, 2025 

	Өөрөөр хэлбэл, сүүлийн 20 жилийн хугацаанд зохион байгуулагдаж буй барилдааны тоо 9 дахин өссөн байна. Үүнийг дагаад үндэсний бөх сонирхогчдын тоо нэмэгдэх хандлага ажиглагдаж байна. 
	Тухайлбал, одоогоос 15 жилийн өмнө Монгол бөхийг Гиннесийн номд бүртгүүлэхээр 6002 бөх зодоглож, есөн өдрийн турш бяр чадал, уран мэхийг уралдуулан барилдсан. Энэхүү наадам 13 даваатай болж байв.[footnoteRef:23] [23:  Монгол бөх Гиннесийн номд бичигдлээ, https://gogo.mn/r/83m62 ] 

	Мөн, 2005 оны Ардын хувьсгалын 84 жилийн ой, үндэсний их баяр наадамд 512 бөх барилдаж, үүний 224 бөх нь залуу бөх байсан[footnoteRef:24] бол 2015 оны Тулгар төрийн 2224, Их Монгол улсын 809, ардын хувьсгалын 94 жилийн ой, үндэсний их баяр наадамд 106 залуу бөх барилджээ.[footnoteRef:25] Харин Тулгар төрийн 2234, Их Монгол Улсын 819, Үндэсний эрх чөлөө, тусгаар тогтнолоо сэргээн мандуулсны 114, Ардын хувьсгалын 104, Ардчилсан хувьсгалын 35 жилийн ой, Үндэсний их баяр наадамд 55 залуу бөх барилдсан.[footnoteRef:26] [24:  https://www.devjee.mn/t/-Kt0Rp7qUagzTW1Iep9W/round/1/matches ]  [25:  https://www.devjee.mn/t/-KiJ2NUv-jxs1zvdNThz/round/1/matches ]  [26:  https://www.devjee.mn/t/dMLy4lMdQlIxbXQP6tkQ/round/1/matches ] 

[bookmark: _Toc226044653]	График 3.Улсын Их баяр наадамд барилдаж буй залуу бөхчүүдийн тоон харьцуулалт 2005, 2015, 2025
	Дээрх тоон үзүүлэлтээс харвал сүүлийн 20 жилийн хугацаанд Улсын Их баяр наадамд барилдах залуучуудын тоо 4 дахин буурсан төдийгүй 10 жилд хоёр дахин буурах хандлагатай байна. Үүнээс үндэсний бөхөөр сонирхон хичээллэж буй залуусын тоо тасралтгүй өсөж байгааг харж болно.  
(c). Улсын баяр наадмын 1024 бөх барилдсан жилийн шинэ цолтон боломжийн тухайд 
	Улсын баяр наадамд 512 бөх барилдах үед 5 даваанд 32 бөх үлддэг. Харин Улсын баяр наадамд 1024 бөх барилдах үед 5 даваанд 64 бөх үлддэг. Энэ нь Улсын цолтон төрөх магадлалыг нэмэгдүүлдэг. Эдгээрийн харьцуулан үзвэл 
[bookmark: _Toc226044654]График 4. 1024 бөх барилдахын өмнө жилийг 1024 бөх барилдах жилтэй харьцуулсан байдал 

	1024 бөх барилдахын өмнө 4 жилийг 1024 бөх барилдсан жилтэй харьцуулан үзвэл 1024 бөх барилдахын өмнө 4 жилд дунджаар 7 бөх начин цол авдаг бол 1024 бөх барилдах үед энэ үзүүлэлт 15 болж  8 аар өсдөг байна. 
	2000 оноос хойш 512 бөх барилдсан 21 наадам зохион байгуулагдсан бөгөөд нийт 127 начин цолтон шинээр төржээ. Энэ нь 512 бөх барилдах жилд дунджаар 6 начин төрдөг болохыг илтгэж байна. 
[bookmark: _Toc226044655]График 5.2000 оноос хойш 512 бөх барилдсан Улсын наадамд начин цол хүртсэн бөхчүүдийн үзүүлэлт 

	Дээрх хоёр графикаас үзвэл, 1024 бөх барилдсан улсын наадамд начин төрөх магадлал нэмэгддэг болох нь харагдаж байна. Үүнийг эерэг талаас нь харвал нэг, хоёр, дөрвийн даваанд цолны болон амжилтын эрэмбээр тулгаж барилддаг хатуу бодлогыг зөөлрүүлсэн, цаашлаад Үндэсний бөхөөр хичээллэх сонирхлыг нэмэгдүүлэх хөшүүргэ болдог. Харин нөгөө талаас улсын цолтны тоог өсгөж буй сөрөг үр дүн гэж харах боломжтой. 
	Статистик тоо мэдээнээс үзвэл, 1024 бөх барилдах нь сөрөг гэхээс илүүтэй эерэг тал нь даваймгайлж байна. Учир нь үндэсний бөхийн оноолтоос хамааран улсын цолд авахаар зорьж буй бөхчүүдэд хүндрэл уусдэг. Тодруулбал, нэг, хоёр, дөрвийн давааны нугараа болон гурав болон тавын давааны ам авалт нь шинэ цолтон төрөх магадлалыг бууруулдаг. 
[bookmark: _Toc226044656]График 6.Үндэсний их баяр наадамд барилдаж буй бөхчүүдэд аймгийн арслангийн эзлэх хувь

	График 4-өөс үзвэл Улсын Их баяр наадмын 1-ийн даваанд барилдаж буй 512 бөхийн 116 буюу 23% хувь нь аймгийн арслан цолтой бөхчүүд, 2-ын даваанд барилдаж буй 256 бөхийн 102 буюу 39,8% хувь нь аймгийн арслан цолтой бөхчүүд, 3-ын даваанд барилдаж буй 128 бөхийн 50 буюу 39% хувь нь аймгийн арслан цолтой бөхчүүд, 4-ийн даваанд барилдаж буй 64 бөхийн 21 буюу 32.8% хувь нь аймгийн арслан цолтой бөхчүүд, 5-ын даваанд барилдаж буй 32 бөхийн 11 буюу 34.3% нь аймгийн арслан цолтой бөхчүүд, шөвгөрсөн 16 бөхийн 6 буюу 37.5% нь аймгийн арслан цолтой бөхчүүд байна. 
	Эдгээрийг даваа бүрээр задлан өөрчлөлтийг харьцуулбал;  
[bookmark: _Toc226044657]График 7.Үндэсний Их баяр наадамд барилдсан аймгийн арслан цолтой бөхчүүд

	График 5-аас үзвэл, сүүлийн 3 жилийн улсын их баяр наадмын 1-ийн даваанд дунджаар 116 аймгийн арслан, 2-ын даваанд 102 аймгийн арслан, 3-ын даваанд 50 аймгийн арслан 4-ийн даваанд 21 аймгийн арслан, 5--бн даваанд 11 аймгийн арслан барилдсан байна. Харин эдгээрээс 6 нь аймгийн арслан улсын начин цолны хүртсэн. Энэ нь 2 даваанаас эхлэн даваа ахих тусам аймгийн арслангийн тоо 2 дахин цөөрдөг болохыг харуулж байна. 
	Өөрөөр хэлбэл, нэгийн даваанд аймгийн арслан цолтой бөхчүүдийн хувьд сумын заан цолтой бөхтэй, хоёрын даваанд улсын цолтой бөхчүүдтэй, гурвын даваанд ам, дөрвийн даваанд улсын начингаас дээш цолтой бөхчүүдтэй барилдах ерөнхий зураглал харагдаж байна. 
	Ийнхүү аймгийн цолтой бөхчүүд улсын цол авахад тулгарч буй хүндрэл бэрхшээлийг даван туулах үүднээс үндэсний бөхөд нутаг усаар талцах, начны найраа хийх зэрэг үзэгдэл ажиглагдаж байна. Жишээлбэл, 2022 Ардын хувьсгалын 100,101 жилийн улсын их баяр наадмын бөхийн барилдааны тавын даваанд “Н.Жаргалбаяр руу "Өмнөговь аймгийн Засаг даргын орлогч Н.Энхбат байна" хэмээн залгаж, "Манай аймгийн арслан Э.Нямааг авчих. Тоогоо хэл" хэмээн ярьсан олны дургүйцлийг хүргэсэн юм.[footnoteRef:27]  [27:  Улсын заан Н.Жаргалбаяр, түүнтэй "начны найраа" ярьсан гэх Засаг даргын орлогч нарыг АТГ шалгаж эхэлжээ, https://eguur.mn/346934/ ] 

	Дүгнэн үзвэл, Улсын Их баяр наадамд 512 бөх барилдах явцад улсын цол авах магадлалтай аймгийн арслангуудийн хувьд даваа ахих тусам цол авах боломж 2 дахин буурч байна. Үүний шалтгаан нь бөхийн оноолт бөгөөд 2 болон 3 даваанд аймгийн арслангуудийн тоо эрс буурах ерөнхий хандлагатай. Энэ ч утгаараа 512 бөх барилдсан сүүлийн 20 удаагийн улсын их баяр наадамд дунджаар жилд 6 аймгийн арслан улсын цолонд хүрсэн. Ийнхүү аймгийн арслан цолтой бөхчүүд улсын цолонд авахад үүсэж буй хүндрэлийг даван туулахын тулд нутаг усаар талцах, авлига өгөх зэрэг үйлдлүүд гардаг. Харин тодорхой хугацааны зайтай 1024 бөх барилдах нь энэхүү хүндрэлд тодорхой хэмжээнд даван туулах боломжийг олгохоор байна. 
(d). Улсын баяр наадамд 1024 бөх барилдах үеийн “аварга” цолтны тухайд 
	Ардын хувьсгалын тэгш ойн жилүүдээр 1024 бөх барилдах үед цолны асуудал үүсдэг. Учир нь 1024 бөх барилдах үед 10 даваа гардаг бөгөөд энэ нь аварга төрөх боломжийг бүрдүүлдэг.  Жишээлбэл, 2006 оны Их Монгол улсын 800, Ардын хувьсгалын 85 ойн үндэсний их баяр наадмаар Улсын гарьд Д.Сумъяабазар 10 даван түрүүлж Улсын аварга цол, 2011 оны Тулгар төрийн 2220, Их Монгол улсын 805, ардын хувьсгалын 90 жилийн ой, үндэсний их баяр наадмаар Улсын харцага С.Мөнхбат 10 даван түрүүлж Улсын аварга цол, 2016 оны Тулгар төрийн 2225, Их Монгол улсын 810, ардын хувьсгалын 95 жилийн ой, үндэсний их баяр наадмаар Улсын заан Ч.Санжаадамба 10 даван түрүүлж Улсын аварга цол, 2021 оны Тулгар төрийн 2230, 2231, Их Монгол Улсын 815, 816, Үндэсний эрх чөлөө, тусгаар тогтнолоо сэргээн мандуулсны 110, 111, Ардын хувьсгалын 100, 101 жилийн ой, Үндэсний их баяр наадамд Улсын харцага О.Хангай 10 даван түрүүлж Улсын аварга цолыг тус тус хүртсэн.
Үүнээс 1024 бөх барилдсан 2006, 2011, 2016, 2021 оны Үндэсний их баяр наадмаар 4 өөр бөх анх удаа түрүүлэн улсын аварга цолтой болсныг харж болно.
	Түүнчлэн 2022 оны ҮИБНтХ-ийн 9 дүгээр зүйлийн 9.3.9-д ес даван түрүүлсэн улсын арслан цолтой бөх ес даван үзүүрлэсэн бол улсын аварга гэж заасан.[footnoteRef:28] Энэ нэг талаас хоёр түрүүлж аварга болохтой нийцэхгүй байгаа бөгөөд нөгөө талаас үзүүрлээд аварга болох боломжийг бүрдүүлж байна.  [28:  Үндэсний их баяр наадмын тухай хууль, Уб, 2022, https://legalinfo.mn/mn/detail?lawId=16530657329231 ] 

Өөрөөр хэлбэл, тус хуулийн 9 дүгээр зүйлийн 9.3.6.улсын арслан цолтой бөх ес даван түрүүлбэл улсын аварга болохоор хуульчилсан бөгөөд энэ нь аварга болоход 9*2=18 даваа авахыг шаардаж байна. Харин 1024 бөх барилдах дээрх агуулга хөндөгдөх бөгөөд 9+1=10 даваагаар аварга болох боломжийг бүрдүүлж байх төдийгүй одоогоор барилдаж буй Энхтүвшингийн Батмагнай, Рэнцэнбямбын Пүрэвдагва, Баярсайханы Орхонбаяр, Энхтөгсийн Оюунболд, Цэдэнсодномын Бямба-Отгон, Цэдэвийн Содномдорж зэрэг Улсын арслангуудын хувьд 9 даван үзүүлээд “аварга авах” авах боломжийг бүрдүүлж байна. 
Дээрхээс дүгнэн үзвэл, 1024 бөх барилдах нь нэг түрүүлээд аварга цолтон төрөх, улсын арслан цолтоны хувьд үзүүлээд аварга цолтон төрөх нөхцөлийг бүрдүүлж байна. 


[bookmark: _Toc226044421]3.3. “ХАРИЛЦАН УЯЛДАА” ШАЛГУУР ҮЗҮҮЛЭЛТИЙН ХҮРЭЭНД ҮНЭЛСЭН БАЙДАЛ
“’Харилцан уялдаа” шалгуур үзүүлэлтийн хүрээнд ҮИБНтХ-ийн бүхэлд нь үнэлсэн болно. 
Шалгуур үзүүлэлтийн томьёолол 1.ҮИБНтХ-ийн зохицуулалт хоорондоо болон бусад хууль тогтоомжтой уялдаж байгаа эсэх?
(а). ҮИБНтХ-ийн  зохицуулалт бусад хууль тогтоомжтой уялдаж байгаа эсэх 
ҮИБНтХ-ийн  15 дугаар зүйлийн 15.1.1-д “үндэсний бөхийн барилдаан, үндэсний хурдан морины уралдаан, сурын болон шагайн харвааны дүрмийг батлах” эрхийг Засгийн газарт олгосон.[footnoteRef:29] Улмаар Засгийн газрын 2022 оны 257 дугаар тогтоолын 2 дугаар хавсралтаар “ҮНДЭСНИЙ ИХ БАЯР НААДМЫН ҮНДЭСНИЙ БӨХИЙН БАРИЛДААНЫ ДҮРЭМ”-ийг баталсан.[footnoteRef:30] Уг дүрмээр дараах 10 бүлэг харилцааг зохицуулжээ. Үүнд: [29:  Үндэсний Их баяр наадмын тухай хууль, Уб, 2022, https://legalinfo.mn/mn/detail?lawId=16530657329231 ]  [30:  Үндэсний Их баяр наадмын Үндэсний бөхийн барилдааны дүрэм, https://legalinfo.mn/mn/detail?lawId=16530670671101&showType=1 ] 

Мөн, Хууль тогтоомжийн тухай хуулийн 271.2 дугаар хэсгийг 2025 оны 06 дугаар сарын 27 -ны өдөр нэмсэн. Тус хуулийн 271.2 дугаар зүйлийн 271.2.3-д эрх, хууль ёсны ашиг сонирхлоо хамгаалах гомдол гаргах хөөн хэлэлцэх хугацаа, 271.2 дугаар зүйлийн 271.2.4-д .гомдол, маргааныг урьдчилан шийдвэрлэх ажиллагааны зарчим, хугацаа, оролцогчдын эрх, үүрэгтэй холбоотой захиргааны хэм хэмжээний акт батлах эрхийг олгохгүй байхаар хуульчилсан.[footnoteRef:31] [31:  Хууль тогтоомжийн тухай хууль, Уб, 2015, https://legalinfo.mn/mn/detail?lawId=11119 ] 

Өөрөөр хэлбэл, Засгийн газрын 2022 оны 257 дугаар тогтоолын 2 дугаар хавсралтаар “Үндэсний их баяр наадмын үндэсний бөхийн барилдааны дүрэм”-ийн 10 дугаар зүйлийн 10 дугаар зүйлийн 10.1, 10.2 дахь хэсэгт заасан зохицуулалт Хууль тогтоомжийн тухай хуулийн 271.2 дугаар зүйлийн 271.2.4-д заасантай зөрчилдөж байна.
Иймд, Засгийн газрын 2022 оны 257 дугаар тогтоолын 2 дугаар хавсралтаар “Үндэсний их баяр наадмын үндэсний бөхийн барилдааны дүрэм”-ийн гомдол, маргааныг урьдчилан шийдвэрлэх ажиллагааны зарчим, хугацаа, оролцогчдын эрх, үүрэгтэй холбоотой зохицуулалтыг ҮИБНтХ-д оруулах замаар тус хуулийг Хууль тогтоомжийн тухай хуульд нийцүүлэх хэрэгцээ, шаардлага бий болж байна. 
(b). ҮИБНтХ-ийн зохицуулалт хооронд уялдаж байгаа эсэх 
ҮИБНтХ-ийн 9 дүгээр зүйлийн 9.5-д Аймгийн баяр наадамд 16 насанд хүрсэн 128 хүртэлх бөх барилдах бөгөөд тав давсан бөхөд аймгийн начин, үзүүрлэсэн бөхөд аймгийн заан, түрүүлсэн бөхөд аймгийн арслан цол олгоно. Аймгийн тэгш ойн баяр наадамд 256 хүртэлх бөх барилдаж болно гэж заасан.[footnoteRef:32] [32:  Үндэсний Их баяр наадмын тухай хууль, Уб, 2022, https://legalinfo.mn/mn/detail?lawId=16530657329231] 

Мөн хуулийн 9 дүгээр зүйлийн 9.9-д Бүх цэргийн баяр наадмыг жилд нэг удаа Засгийн газрын шийдвэрээр 256 хүртэлх бөх барилдуулахаар зохион байгуулж болно. Бүх цэргийн баяр наадамд олгох цолыг аймгийн баяр наадамтай адилтган тав давсан бөхөд цэргийн начин, зургаа давсан бөхөд цэргийн харцага, үзүүрлэсэн бөхөд цэргийн заан, түрүүлсэн бөхөд цэргийн арслан цолыг батлан хамгаалах асуудал эрхэлсэн Засгийн газрын гишүүн олгоно гэжээ.[footnoteRef:33] [33:  Мөн тэнд ] 

Эдгээр зохицуулалтыг харьцуулсан үзвэл, 9 дүгээр зүйлийн 9.9-д цэргийн наадамд зургаа давсан бөхөд цэргийн харцага цол олгох бол аймгийн наадамд зургаа давсан бөхөд ямар цол олгохыг хуульчилаагүй байна. 
Харин 2003 оны Үндэсний Их баяр наадмын тухай хуулийн 7 дугаар зүйлийн 7.4-д “...зургаа давсан бөхөд аймгийн харцага, долоо давсан бөхөд аймгийн заан, найм давсан бөхөд аймгийн арслан цол олгоно...” гэж заасан байжээ.[footnoteRef:34] [34:  Үндэсний Их баяр наадмын тухай хууль, Уб, 2003, https://legalinfo.mn/mn/detail?lawId=17 ] 

Өөрөөр хэлбэл, 2003 оны Үндэсний Их баяр наадмын тухай хуульд аймгийн наадамд зургаа давсан бөхөд аймгийн харцага цол олгох зохицуулалт байсан бол 2022 оны ҮИБНтХ-д энэ зохицуулалтыг орхигдуулсан байна. 
Иймд, 2022 оны ҮИБНтХ-ийн 9 дүгээр зүйлийн 9.5-д “зургаа давсан бөхөд аймгийн харцага бол” гэдэг өөрчлөлтийг оруулах замаар эрх зүйн хийдлийг арилгах шаардлагатай. 

1. ҮИБНтХ-ийн 9 дүгээр зүйлийн 9.3 дахь зохицуулалт нь үндэсний бөхийн даваа болгоныг цолтой болгох, Монгол бөхийн цолны тогтолцоог шинэчлэх чиглэл нөлөө үзүүлсэн бөгөөд энэ ч утгаараа 1024 бөх барилдах давааны болгоноос үүсэх үр дагаварыг тодорхойлсон тул ҮИБНтХ-ийн зорилгод  нийцэж байна.
[bookmark: _Toc226044424]4.2.Практикт хэрэгжих байдал шалгуур үзүүлэлтийн хүрээнд өгөх дүгнэлт, зөвлөмж
1. 2022 оны ҮИБНтХ-ийн 9 дүгээр зүйлийн 9.1-д Улсын баяр наадамд 10 жил тутам Их Монгол Улс байгуулагдсаны болон Ардын хувьсгалын тэгш ойг давхцуулан 1024 бөх барилдахаар хуульчилсан. Энэ нь сүүлийн 80, 85, 90, 95,100 жилийн Үндэсний их баяр наадмаар 1024 хүчтэй барилдсан уламжлалаас ялгаатай зохицуулалт болжээ. Үүнийг үндэсний бөхийн цолны үнэлэмжийг дээшлүүлэх зорилготой хэмээн тайлбарласан. Гэвч, үндэсний бөхийн цаашдын хөгжил, шинэ цолтон төрөх боломжийг хязгаарласан өндөр босго, түүнд тулгуурласан нутаг усаар талцах, авлига, хээл хахуулын эрсдлээс үүдэж 10 жилээс богино хугацаанд 1024 бөх барилдуулах практик шаардлага үүсэж байна. Иймд, ҮИБНтХ-ийн 9 дүгээр зүйлийн 9.1-д “Улсын баяр наадамд 10 жил тутам” гэж заасан хугацааг багасгах нь зүйтэй. 
2. Сүүлийн 20 жилийн хугацаанд зохион байгуулагдаж буй барилдааны тоо 9 дахин өссөн бол уг хугацаанд Улсын Их баяр наадмын бөхийн тоог бүрдүүлэхийн тулд залуу бөхчүүдийг барилдуулах байдал 4 дахин буурсан төдийгүй 10 жилд тутам энэ үзүүлэлт хоёр дахин буурах хандлагатай байна. Энэ нь Улсын Их баяр наадмын бөхчүүд цолтой буюу мэргэжлийн шинжтэй болж хөгжиж буй харуулж байна. 
3. Улсын Их баяр наадамд 512 бөх барилдах явцад улсын цол авах магадлалтай аймгийн арслангуудийн хувьд даваа ахих тусам цол авах боломж 2 дахин буурч байна. Үүний шалтгаан нь бөхийн оноолт бөгөөд 2 болон 3 даваанд аймгийн арслангуудийн тоо эрс буурах ерөнхий хандлагатай. Энэ ч утгаараа 512 бөх барилдсан сүүлийн 20 удаагийн улсын их баяр наадамд дунджаар жилд 6 аймгийн арслан улсын цолонд хүрсэн. Ийнхүү аймгийн арслан цолтой бөхчүүд улсын цолонд авахад үүсэж буй хүндрэлийг даван туулахын тулд нутаг усаар талцах, авлига өгөх зэрэг үйлдлүүд гардаг. Харин тодорхой хугацааны зайтай 1024 бөх барилдах нь энэхүү хүндрэлд тодорхой хэмжээнд даван туулах боломжийг олгохоор байна. 
4. Улсын Их баяр наадамд 1024 бөх барилдахад үед хоёр түрүүлж аварга үндэсний бөхийн суурь зарчимд харшилдаг. Үүнийг 1024 бөх барилдсан 2006, 2011, 2016, 2021 оны Үндэсний их баяр наадмаар 4 өөр бөх анх удаа түрүүлэн улсын аварга цолтой болсныг харж болно.Нөгөө талаас Улсын арслан цолтон бөхчүүдийн хувьд 9 даван үзүүлээд “аварга авах” авах боломжийг бүрдүүлж байна. Энэ ч утгаараа 1024 бөх барилдах үед бөх сонирхогч болон мэргэжилтнүүдийн зүгээс аварга цолны эрэмбэ, үнэ цэнийг бууруулдаг гэж үздэг. Иймд, Үндэсний их баяр наадамд 1024 бөх барилдах нь үндэсний бөхийн хөгжилд эерэг нөлөөтэй боловч 10 даваад буюу нэг түрүүлээд “аварга” цол авах, арслан цолтны хувьд үзүүлээд “аварга” цол авах боломжийг хязгаарласан зохицуулалт шаардагдаж байна. 
[bookmark: _Toc226044425]4.3.Харилцан уялдаа шалгуур үзүүлэлтийн хүрээнд өгөх дүгнэлт, зөвлөмж
1. ҮИБНтХ-ийн 9 дүгээр зүйлийн 9.9-д цэргийн наадамд зургаа давсан бөхөд цэргийн харцага цол олгох бол 9 дүгээр зүйлийн 9.5-д аймгийн наадамд зургаа давсан бөхөд ямар цол олгохыг хуульчилаагүй байна. Харин 2003 оны Үндэсний Их баяр наадмын тухай хуулийн 7 дугаар зүйлийн 7.4-д “...зургаа давсан бөхөд аймгийн харцага, долоо давсан бөхөд аймгийн заан, найм давсан бөхөд аймгийн арслан цол олгоно...” гэж заасан байжээ. Иймд, 2022 оны ҮИБНтХ-ийн 9 дүгээр зүйлийн 9.5-д “зургаа давсан бөхөд аймгийн харцага бол” гэдэг өөрчлөлтийг оруулах замаар эрх зүйн хийдлийг арилгах шаардлагатай.
2. Хууль тогтоомжийн тухай хуулиар Захиргааны хэмжээний актад гомдол, маргааныг урьдчилан шийдвэрлэх ажиллагааны зарчим, хугацаа, оролцогчдын эрх, үүрэгтэй холбоотой зохицуулалтыг оруулж болохгүй байхаар хуульчилсан. Харин Засгийн газрын 2022 оны 257 дугаар тогтоолын 2 дугаар хавсралтаар “Үндэсний их баяр наадмын үндэсний бөхийн барилдааны дүрэм”-ийн гомдол, маргааныг урьдчилан шийдвэрлэх ажиллагааны зарчим, хугацаа, оролцогчдын эрх, үүрэгтэй холбоотой зохицуулалтыг заасан тул үүнийг ҮИБНтХ-д оруулах замаар тус хуулийг Хууль тогтоомжийн тухай хуульд нийцүүлэх хэрэгцээ, шаардлага бий болжээ. 
3. 

Тэгш ойн жилүүдэд барилдсан хүчтэнүүдийн тоо	
1951	1956	1961	1966	1971	1976	1971	1986	1991	1996	2001	2006	2011	2016	2022	1024	512	512	512	512	512	512	512	512	512	1024	1024	1024	1024	1024	Ардын хувьсгалын ой	
1951	1956	1961	1966	1971	1976	1971	1986	1991	1996	2001	2006	2011	2016	2022	30	35	40	45	50	55	60	65	70	75	80	85	90	95	100	


Зохион байгуулсан барилдааны тоо	
2005	2015	2025	10	44	92	


Улсын Их баяр наадам барилдаж буй залуу бөхчүүдийн тоо	
2005	2015	2025	224	106	55	


Улсын начин	
2005	2006	2010	2011	2015	2016	2020	2022	1024 бөх барилдахын өмнө жилийн дундаж	1024 бөх барилдсан жилийн дундаж	7	9	5	15	8	18	9	18	7.25	15	


Улсын начин	
2000	2002	2003	2004	2005	2007	2008	2009	2010	2012	2013	2014	2015	2017	2018	2019	2020	2023	2024	2025	Дундаж	нийт 	8	4	8	9	6	8	4	5	4	5	5	5	8	8	9	5	9	5	7	5	6.35	127	


Даваанд хамаарах бөхчүүдийн тоо	
1-ийн даваа	2-ын даваа	3-ын даваа	4-ийн даваа	5-ийн даваа	Шөвгөрсөн	512	256	128	64	32	16	Аймгийн арслангийн эзлэх хувь	
1-ийн даваа	2-ын даваа	3-ын даваа	4-ийн даваа	5-ийн даваа	Шөвгөрсөн	116	102	50	21	11	6	


1 даваанд барилдсан аймгийн арслан	
2023	2024	2025	дундаж	111	116	121	116	2 даваанд барилдсан аймгийн арслан	
2023	2024	2025	дундаж	105	102	98	101.66666666666667	3 даваанд барилдсан аймгийн арслан	
2023	2024	2025	дундаж	51	49	51	50.333333333333336	4 даваанд барилдсан аймгийн арслан	
2023	2024	2025	дундаж	16	32	22	23.333333333333332	5 даваанд барилдсан аймгийн арслан	
2023	2024	2025	дундаж	8	17	9	11.333333333333334	Улсын начин цол хүртсэн аймгийн арслан	
2023	2024	2025	дундаж	5	7	5	5.666666666666667	

